
Retningsliner for bruk og forvalting av fond til opphjelp av 
fisk, vilt og friluftsliv  
Vedtatt av Vinje kommunestyre 22.06.2023 i sak 89/2023. Statkraft betalar inn kr 300 000 
for 2022 og 2023 og deretter kr 150 000,- årleg til Vinje kommunes fond til opphjelp av 
fisk, vilt og friluftsliv.  

Vilkår om fond til fremme av fisk, vilt og friluftsliv ble vedteke i kongeleg resolusjon 17. juni 
2022 om framleis regulering av Tokke Vinje-vassdraget punkt 5: 

Når de reviderte vilkår er fastsatt skal konsesjonæren yte tilskudd til et fond, ved årlige utbetalinger på 50 000 til Tokke 
kommune og 150 000 til Vinje kommune. Fondet skal fremme fisk, vilt og friluftsliv i kommunene. Beløpet justeres 
automatisk hvert 5. år på grunnlag av 70 justeringsnormer som fastsettes i forskrift av Kongen. Beløpet skal nyttes etter 
nærmere bestemmelse av kommunestyrene. 

 

1. Formål  

Fondet skal nyttast til tiltak for fremme av fisk, vilt og friluftsliv, inkludert praktisk 
tilrettelegging for jakt, fiske og friluftsliv i Vinje kommune. Tiltak som kan støttast må ha 
eit ålmennyttig formål. Tiltak må ikkje kome i konflikt med gjeldande regelverk, 
medrekna lakse- og innlandsfiskloven, viltloven og friluftsloven.   

Tilskot frå fondet kan gjevast til både enkelttiltak og forsøksprosjekt, men det blir ikkje 
gjeve tilskot til ordinær drift.  

 

2. Kven kan søke?  

Søkarar til midlane kan vere lag, foreiningar, stiftelsar, og privatpersonar. Midlane kan 
òg nyttast til kommunale tiltak, som då må søkast om på ordinær måte.  

 
3. Søknad  

Søknadsfrist setjast til 1. mars. Søknaden sendast til Vinje kommune. Søknaden må 
innehalde: - Skildring av tiltaket og tiltakets formål - Kven som er ansvarleg for 
planlegging, økonomi og gjennomføring - Framdriftsplan, oppstart - avslutning - 
Kostnader (budsjett) og finansiering.  

 
4. Støtteform  

Støtte blir gjeve i form av tilskot. Tilskotets storleik og konkrete vilkår knytt til 
finansiering, utbetalingsform og krav til rapportering vurderast i kvar enkelt sak. Sjølv 
om vilkåra for støtte etter retningslinene er oppfylt, har ein søkar likevel ikkje krav på 
tilskot. Kommunen er ikkje forplikta til å gjeve tilskot tilsvarande den årlege totale 



utbetalinga frå konsesjonær kvart år.   
 

5. Forvaltning  

Midlane er plassert i bunde driftsfond «Fisk, vilt og friluftsliv». Renter på ubrukt kapital 
skal tilførast fondet årleg.  

Ubrukte tilskotsmidlar skal behaldast i fondet. Kommunen kan ikkje nytta ubrukt 
fondskapital til andre føremål enn dei som er nemnt i punkt 1.   
 

6. Sakshandsaming 

Plan- og miljøutvalet disponerer tilskotsmidlane. Det er ikkje klagerett på avslag på 
søknader.  

 

7. Årsrapport og rekneskap 

Kommunen skal utarbeide ein årsrapport som gir ein introduksjon til verksemda, og ei 
utgreiing om kven som har motteke tilskot, årets aktivitetar og førebels resultat, samt ei 
vurdering av framtidsutsikter og eit årsrekneskap.  

 

 


